
Skrivligur fyrispurningur  

eftir § 52a í Tingskipanini  
 

 

Spyrjari: Jaspur Langgaard, løgtingsmaður 

 

Svarari: Jenis av Rana, landsstýrismaður í uttanríkis- og mentamálum 

 

Evni: Stuðul úr Róðrargrunni Føroya 

 

Spurningar: 

1. Heldur landsstýrismaðurin, at stuðulsreglurnar eru rættar, sum tær eru í dag?  

2. Heldur landsstýrismaðurin, at tað er rætt, at Róðrargrunnur Føroya er best egnaður til tey 

feløgini, sum eiga allar bátastøddir, og sum bara hava tørv til útskifting til nýggjar bátar?  

3. Heldur landsstýrismaðurin, at Róðrargrunnur Føroya hjálpir teimum feløgunum, sum fara 

at mangla bát, og síggja, at tey komandi ár mugu fáa ein bát, og fáa noktandi stuðul úr 

grunninum, tí at kjølurin er strektur áðrenn 25. apríl sama ár, sum søkt verður um stuðul 

úr grunninum? 

4. Heldur landsstýrismaðurin, at 100.000 kr. í árligum stuðli er nóg mikið til grunnin, nú tað 

verður tørvur á fleiri bátum - kappróðrarbáturin er tann mest smíðaði báturin í Føroyum, 

sum nú er góðtikin hjá UNESCO? 

 

 

Viðmerkingar: 

Róðrargrunnur Føroya varð stovnaður í 1970, tí róðrarfólk kring landið vildu styðja upp undir 

kappróðurin sum tjóðarítrótt føroyinga. Í 2018 varð grunnurin endurreistur, tí Løgtingið á 

fíggjarlógini fyri 2018 játtaði pening til at smíða kappróðrarbátar at styðja upp undir tjóðarítrótt 

føroyinga. 

 

Í grein 3 í viðtøkunum fyri grunnin stendur: ”Rætt til studning úr grunninum hava øll føroysk 

róðrarfeløg við teirri ætlan at gera nýggjan róðrarbát, róðrarhús og róðrarhyl.” Haraftrat stendur, 

at studningur eisini kann latast til ”skúlaróður og til útgávu av einari føroyskari róðrarsøgu.” Í 

2018 lat grunnurin stuðul til bátasmíð.  

 

Kappróðrarfeløg, sum eru limir í Róðrarsambandi Føroya, kunnu søkja um stuðul úr 

Róðrargrunni Føroya. Grunnurin letur í hesum umfari feløgum stuðul at smíða nýggjan 

kappróðrarbát. Feløg, sum ætla at søkja um stuðul, verða biðin um at senda grunninum umsókn 

og upplýsa kostnaðarætlan og tíðarætlan. Eisini skulu upplýsast bátastødd og bátasmiður.  

 

Róðrargrunnur Føroya letur í ár tilsamans 100.000 kr. í stuðli.  

 

Róðrarfeløg kunnu søkja stuðul frá 1. apríl til 25. apríl og sleppa ikki at byrja uppá nýggjan bát, 

fyrr enn tey hava fingið játtandi svar frá grunninum. 

 



Grunnurin er fyri at hjálpa einum róðrarfelag at fáa bátar til sítt felag og er fyri at hjálpa serliga 

teimum veiku feløgunum, sum ikki hava nógvar pengar. 

 

Tað hevur stóran týdning, at politiski myndugleikin eru við til at stuðla undir kappróðurin sum 

tjóðarítrótt føroyinga. Tí verður hesin fyrispurningur settur. 

 

 

Á Løgtingi, 9. februar 2022 

 

Jaspur Langgaard 


